VENDIM
Nr. 5, daté 1.3.2018

NE EMER TE REPUBLIKES
SE SHQIPERISE

Gjykata Kushtetuese e Republikés sé Shqipérisé, (Gjykata) e pérbéré nga:

Bashkim Dedja kryetar i Gjykatés Kushtetuese

Vitore Tusha anétare e « «
Altina Xhoxhaj anétare e “ «“
Fatmir Hoxha anétar i « «
Gani Dizdari anétar 1 « «
Fatos Lulo anétar 1 « «

me sekretare Belma Lleshi, né datén 30.1.2018 mori né shqyrtim né seancé plenare, mbi bazé
dokumentesh, ¢éshtjen me nr. 69/11 Akti qé i pérket:

KERKUESE: Luljeta Hysolli

SUBJEKTE TE INTERESUARA: Agim Elezi, Enti Rregullator i Energjisé (ERE), Ministria e
Infrastrukturés dhe Energjisé

OBJEKTI: Shfuqizimi si i papajtueshém me Kushtetutén e Republikés sé Shqipérisé i vendimit
nr. 00-2017-1162 (88), daté 6.7.2017 té Kolegjit Civil té Gjykatés s¢ Larté.

BAZA LIGJORE: Nenet 42, 131/1/f dhe 134/1/i té Kushtetutés sé¢ Republikés té Shqipérisé;
nenet 27,31, 71,71 /a, 72 e vijues té ligjit nr. 8577, daté 10.02.2000 “Pér organizimin dhe funksionimin
e Gjykatés Kushtetuese té€ Republikés sé Shqipérisé”.

GJYKATA KUSHTETUESE,

pasi dégjoi relatorin e ¢éshtjes Fatos Lulo, mori né shqyrtim pretendimet me shkrim té kérkueses,
Luljeta Hysolli, qé kérkoi pranimin e kérkesés, prapésimet me shkrim té subjektit té interesuar, Agim
Elezi, qé kérkoi rrézimin e kérkesés, pretendimet me shkrim té subjektit té interesuar, ERE, qé e 1¢
zgjidhjen e ¢éshtjes né gjykim té Gjykatés, si dhe diskutoi ¢é€shtjen né térési,
VEREN:
I

1. Luljeta Hysolli, me ané té disa kontratave, ka bleré nga subjekti 1 interesuar, Agim Elezi, 100%
té kuotave té€ shoqérisé “Amal” sh.p.k. Subjekti i interesuar, Agim Elezi, duke pretenduar se kéto
kontrata jané té pavlefshme, sepse vijné né kundérshtim me dispozitat e ligjit nr. 9072, daté 22.5.2003
“Pér sektorin e energjisé elektrike”, t€ ndryshuar, ka paraqitur kérkesépadi né Gjykatén e Rrethit
Gjygésor Tirané, me objekt: “Pavlefshmériné absolute té kontratave té shitblerjes nr. 2056 rep., nr.
218 kol., daté 27.5.2004, nr. 3041 rep., nr. 684 kol., daté 27.7.2006, nr. 524 rep., nr. 242 kol., daté
3.1.2007. Lirimin dhe dorézimin e hidrocentralit t¢ Xhyrés palés paditése né gjykim.”.

2. Gjykata e Rrethit Gjygésor Tirané, me vendimin nr. 539, daté 1.2.2010, ka vendosur: “Pranimin
pjesérisht 1 kérkesépadisé. Konstatimin e pavlefshmeérisé absolute 1¢ kontratave t¢ shithlerjes nr. 2056 rep, nr. 218 kol,
daté 27.5.2004, nr. 3041 rep, nr. 684 kol, daté 27.7.2006, nr. 524 rep, nr. 242 kol, daté¢ 3.1.2007, duke i kthyer
palét ndeérgjyqése né giendjen e méparshme lidbur me shitjen e kuotave 1¢ shogérisé “Amal” sh.p.k.”.

3. Gjykata e Apelit Tirané, me vendimin nr. 1205, daté 30.5.2011, ka vendosur: “Ndryshimin e vendimit
nr. 539, daté 1.2.2010 & Gjykatés sé Rrethit Gpygésor Tirané. Rrézimin e kérkesépadisé sé¢ paraqitur nga paditési
Agim Elezi si 1 pabazuar né prova e né ligr.”. Kundér kétij vendimi ka paraqitur rekurs né Gjykatén e Larté
subjekti 1 interesuar Agim Elezi.

4. Kolegji Civil 1 Gjykatés sé Larté, me vendimin nr. 00-2012-153, daté 20.01.2012, ka vendosur
mospranimin e rekursit t€ paraqitur nga pala paditése Agim Elezi, me arsyetimin se nuk pérmban



shkaqe nga ato qé parashikon neni 472 i Kodit té€ Procedurés Civile.

5. Me kérkesén e datés 9.12.2014, subjekti i interesuar Agim Elezi i éshté drejtuar Gjykatés sé Larté
me kérkesé pér rishikimin e vendimeve té sipércituara té formés sé preré. Kolegji Civil 1 Gjykatés sé
Larté, me vendimin nr. 00-2017-1162 (88), daté 6.7.2017, ka vendosur: “Pranimin e kérkesés pér rishikim
1¢ kérkuesit Agim Elezi. Prishjen e vendimit nr. 00-2012-153 t¢ Kolegjit Civil t¢ Gyykatés sé Larté dhe & vendimit
nr. 1205, daté 30.5.2011 t& Gpykatés sé Apelit Tirané dbe kthimin e céshtjes pér rishqyrtim né Gjykatén e Apelit
Tirané me tietér trup gjykues.”.

II

6. Kérkuesja Luljeta Hysolli i éshté drejtuar Gjykatés Kushtetuese (Gjykata) pér shfuqizimin e
vendimit té Gjykatés sé Larté, duke parashtruar né ményré té€ pérmbledhur si vijon:

6.1. Eshté cenuar parimi i sigurisé juridike, pasi pretendimet e ngritura nga subjekti i interesuar
Agim Elezi né kérkesén pér rishikim mbi provat e reja jané marré parasysh dhe jané arsyetuar né
ményré té hollésishme né vendimet e gjykatave té faktit. Shkresat e paraqitura né kérkesén pér rishikim
nuk jané prova té reja, pasi njiheshin né momentin e zhvillimit té gjykimit, ¢’ka del e provuar edhe nga
vendimet e gjykatave t€ juridiksionit té zakonshém.

0.2. Kolegji Civil 1 Gjykatés e Larté ka cenuar standardin e arsyetimit té vendimit gjyqgésor, past ky
vendim éshté i paqarté dhe 1 pakuptueshém. Ky Kolegj nuk ka arsyetuar se pse nuk jané pranuar
pretendimet e kérkueses Luljeta Hysolli né seancé gjyqésore, si dhe nuk ka pérmendur asnjé pretendim
t€ saj, duke mos u kthyer pérgjigje.

7. Subjekti i interesuar Agim Elezi né parashtrimet me shkrim drejtuar Gjykatés, ka prapésuar
né ményré t€ pérmbledhur si vijon:

7.1 Tre nga anétarét e Gjykatés Kushtetuese nuk duhet té marrin pjesé né gjykimin e késaj ¢éshtjeje.
Pérkatésisht, kryetari Bashkim Dedja ka qené anétar i trupi gjykues né dhénien e vendimit nr. 10-2009-
703 (3306), daté 10.9.2009 té Gjykatés s¢ Apelit Durrés, me palé paditése shogériné “Amal” sh.p.k. dhe
palé té paditur Bankén Tirana. Zoti Besnik Imeraj ka qené anétar 1 Kolegjit Civil té Gjykatés sé Larté,
1 cili ka dhéné vendimin nr. 02-2012-153, daté 20.1.2012 me padités Agim Elezin dhe té paditur Luljeta
Hysollin. Zoti Fatos Lulo ka konflikt interesi né shqyrtimin e késaj ¢éshtjeje, pasi ka lidhje té ngushté
me avokatin e kérkueses.

7.2 Kérkuesja nuk legjitimohet, pasi nuk 1 cenohet asnjé e drejté kushtetuese. Ajo nuk mund ta
paraqesé kété kérkesé né Gjykaté, pasi ka vjedhur népérmjet dokumenteve té falsifikuara.

7.3 Pretendimi 1 kérkueses pér cenimin e standardit té arsyetimit té vendimit gjygésor éshté i
pabazuar, pasi vendimi 1 rishikimit i Kolegjit Civil té Gjykatés sé Larté éshté i arsyetuar dhe né rastin
konkret ka pasur shkaqe té ligishme pér rishikim. Né kété vendim Gjykata e Larté ka pérmbledhur dhe
finalizuar pérfundimisht géndrimet e saj. Nuk ka asnjé fakt qé té tregojé se vendimi nuk ka rrjedhé
logjike.

7.4 Né pretendimet e saj pér cenimin e parimit té barazisé sé arméve dhe kontradiktoritetit,
kérkuesja éshté konfuze dhe nga cenimi 1 kétyre parimeve del te cenimi i standardit té arsyetimit. Gjaté
gjykimit té zhvilluar né Gjykatén e Larté ajo ka pasur mundésiné t€ paraqesé prapésimet e saj.

8. Subjekti i interesuar Enti Rregullator i Energjisé (ERE) né shkresén drejtuar Gjykatés ka
sqaruar se parashikimet ligjore ndalojné transferimet ndérmjet personave té ndryshém juridiké dhe jo
shkémbimin e kuotave brenda sé njéjtés shoqéri. Gijithsesi, ky subjekt e konsideron veten jashté
konfliktit gjygésor dhe e 1€ zgjidhjen e ¢éshtjes né gjykimin e Gjykatés Kushtetuese.

I1I
Vlerésimi i Gjykatés Kushtetuese

A. Peér legjitimimin e kérkueses
9. Gjykata véren se kérkuesja legjitimohet ratione personae, si njé nga subjektet e parashikuara né



nenin 134/1/i t€ Kushtetutés, dhe ratione temporis, pasi kérkesa éshté paraqitur brenda afatit ligjor 4-
mujor té parashikuar né nenin 71/a t€ ligjit nr. 8577, daté 10.2.2000 “Pér organizimin dhe
funksionimin e Gjykatés Kushtetuese té Republikés sé Shqipérisé”, té ndryshuar.

10. Né lidhje me legjitimimin ratione materiae, né kushtet e dhénies sé njé vendimi qé ka vendosur
kthimin e ¢éshtjes pér rigjykim, fillimisht duhet té analizohet ¢éshtja e legjitimimit té kérkuesit, né
kuptim t€ nenit 131/1/f té Kushtetutés, lidhur me shterimin e t€ gjitha mjeteve juridike pér mbrojtjen
e té drejtave kushtetuese pérpara se individi t'i drejtohet késaj Gjykate.

11. Bazuar né nenin 131/1/f t€ Kushtetutés, Gjykata vendos pér gjykimin pérfundimtar té ankesave
té individit pér shkeljen e sé drejtés kushtetuese pér njé proces té rregullt ligjor, pasi ai té keté shteruar
té gjitha mjetet juridike pér mbrojtjen e késaj té drejte. Gjykata ka theksuar se juridiksioni kushtetues
pér shkeljen e sé drejtés themelore pér njé proces té rregullt béhet 1 mundur kur kérkuesi shteron
mjetet e ankimit prané gjykatave té sistemit gjyqésor, cka nénkupton se kérkuesi duhet t’i shfrytézojé,
né shkallét e sistemit gjyqésor, té gjitha mjetet e lejueshme dhe mundésité procedurale pér vendosjen
né vend t€ sé drejtés té pretenduar. Mjetet ligjore konsiderohen té shteruara kur, né varési té rrethanave
té ¢éshtjes, rregullat procedurale nuk parashikojné mjete t€ tjera ankimi (shib vendimin nr. 18, daté
23.04.2013 ¢ Gpykatés Kushtetuese).

12. Gjykata ka vlerésuar se né rastet kur kundérshtohet procesi i rishikimit i zhvilluar né Gjykatén
e Larté, pér veté specifikén e kétij lloj gjykimi, duke gené se rishikimi éshté mjet i jashtézakonshém
dhe vendimi i Gjykatés sé Larté éshté pérfundimtar, kérkuesi nuk ka mjet tjetér pér té goditur vendimin
qé€ ka pranuar kérkesén pér rishikim dhe ka vendosur prishjen e vendimeve gjyqésore té formés sé
preté (shib vendimin nr. 18, daté 23.04.2013 #& Gyykatés Kushtetuese).

13. Pér sa mé sipér, edhe né lidhje me ¢éshtjen konkrete né shqyrtim, Gjykata vleréson se kérkuesja
i ka shteruar mjetet ligjore, né kuptim t€ nenit 131/1/f té Kushtetutés.

B. Pér kérkesén e béré nga subjekti i interesuar Agim Elezi pér mosmartjen pjesé né shqyrtimin e géshtjes t disa
anétaréve t¢ Gjykatés Kushtetuese

14. Subjekti i interesuar Agim Elezi pretendon se tre nga anétarét e Gjykatés Kushtetuese nuk duhet
té marrin pjesé né gjykimin e késaj ¢éshtjeje. Pérkatésisht, kryetari Bashkim Dedja ka qené anétar i
trupit gjykues né dhénien e vendimit nr. 10-2009-703 (336), daté 10.09.2009 té Gjykatés s¢ Apelit
Durrés, me palé paditése shoqériné “Amal” sh.p.k. dhe palé t€ paditur Bankén Tirana. Zoti Besnik
Imeraj ka qené anétar i Kolegjit Civil té Gjykatés sé Larté, i cili ka dhéné vendimin nr. 02-2012-153,
daté 20.01.2012 me padités Agim Elezin dhe té paditur Luljeta Hysollin. Zoti Fatos Lulo ka konflikt
interesi né€ shqyrtimin e késaj ¢éshtjeje, pasi ka lidhje té ngushté me avokatin e kérkueses.

15. Gjykata Kushtetuese éshté shprehur né jurisprudencén e saj se, né kuadrin e parimeve
kushtetuese qé géndrojné né themel té njé procesi té rregullt gjygésor, respektimi i parimit té
paanshmérisé mundéson krijimin e besimit qé gjykatat duhet té gézojné né njé shoqéri demokratike
dhe né njé shtet té sunduar nga ligji. Paanshméria e gjyqtaréve (nemo index in cansa sua) kérkon qé
drejtésia jo vetém té béhet, por edhe té shihet qé béhet. Né demokraci, ligjshméria e rolit té gjyqtarit
varet jo vetém nga qenia e tij, por dhe nga shfagja e tij i paanshém dhe i pavarur, duke gené roli i tjj
né ményré esenciale pasiv dhe super partes (shib vendinin nr. 23, daté 04.11.2008 t& Gyykatés Kushtetuese).

16. Parimi i paanshmérisé imponon, ndér té tjera, vendosjen e procedurave dhe mekanizmave
ligjoré qé synojné shmangien e konfliktit t€ interesit. Pér kété qéllim, ligji nr. 8577, daté 10.2.2000 “Pér
organizimin dhe funksionimin e Gjykatés Kushtetuese té Republikés sé Shqipérisé”, 1 ndryshuar, né
nenin 36 parashikon se gjyqtari i Gjykatés Kushtetuese duhet té heqé doré nga shqyrtimi 1 ¢éshtjes
kur: a) ka marré pjesé né hartimin e aktit objekt shqyrtimi; b) ka deklaruar publikisht géndrimin e tij
ndaj ¢éshtjes; ) pér shkak té lidhjeve fisnore apo lidhjeve té tjera me pjesémarrésit né gjykim vihet né
dyshim paanshméria e tij; ¢) paanshméria e tij vihet né dyshim pér shkaqe té tjera. Doréheqja e gjyqtarit
nga shqyrtimi i njé ¢éshtjeje konkrete, derisa ¢éshtja nuk ka kaluar né seancé plenare, 1 paraqitet
kryetarit té¢ Gjykatés Kushtetuese. Mé pas, ajo vendoset me shumicén e votave té gjyqtaréve



pjesémarrés né proces. Sipas nenit 37 t€ ligjit té sipérpérmendur: “Presémarrésit né gjykim kané té drejté té
kérkopné pérjashtimin e gpyqtarit né ¢do fazé 1 Zhvillimit 1€ gjykimit, kur ekiston njé nga rastet e parashikuara né
nenin 36 t¢ kétij ligii dhe gyqtari nuk heq doré nga shqyrtimi i ¢éshtjes”.

17. Duke iu rikthyer kérkesés sé€ béré nga subjekti 1 interesuar Agim Elezi pér mosmartjen pjesé né
shqyrtimin e ¢éshtjes té zotit Besnik Imeraj, pas kérkesés sé béré nga ky i fundit, Gjykata vendosi pranimin
e kérkesés pér hegjen doré nga gjykimi i ¢éshtjes. Gjithashtu, Gjykata Kushtetuese merr né konsideraté
situatén g€ mund té krijohet né qofté se disa anétaré té tjeré t€ Gjykatés Kushtetuese nuk marrin pjesé né
shqyrtimin e ¢éshtjes sipas kérkesés sé subjektit t€ interesuar Agim Elezi. Sipas nenit 133/2 t€ Kushtetutés,
Gjykata Kushtetuese vendos me shumicén e té gjithé anétaréve t€ saj. Ndérsa neni 32 i ligjit t& Gjykatés
kérkon gé né seancén plenare té Gjykatés Kushtetuese duhet t€ jené té pranishém jo mé pak dy té tretat e
anétaréve t¢ saj (6 anétar€). Pérjashtimi i gjyqtaréve do t€ conte né mosatritjen e numrit té nevojshém pér
shqyrtimin e ¢éshtjes né seancé plenare (kuorumit) nga Gjykata, duke bllokuar shqyrtimin e késaj ¢éshtjeje
dhe, pér rrjedhojé, ajo do té bllokohej pér té vazhduar shqyrtimin e saj.

18. Bazuar né argumentet e mésipérme, Gjykata ¢mon se kérkesa pér pérjashtimin e dy gjyqtaréve
té tjeré té Gjykatés Kushtetuese nga shqyrtimi i ¢éshtjes nuk éshté e mbéshtetur. Pér kété arsye, kryetari
1 Gjykatés Kushtetuese, zoti Bashkim Dedja, dhe anétari tjetér i saj, zoti Fatos Lulo, nuk ndalohen pér
té shqyrtuar dhe vendosur mbi ¢éshtjen objekt gjykimi.

C. Pér pretendimin e cenimit 1€ parimit 1 signrisé juridike

19. Kérkuesja pretendon se éshté cenuar parimi 1 sigurisé juridike, pasi pretendimet e ngritura nga
subjekti 1 interesuar Agim Elezi né kérkesén pér rishikim pér provat e reja, jané marré parasysh dhe
jané arsyetuar né ményré t€ hollésishme né vendimet e gjykatave té faktit. Shkresat e paraqgitura né
kérkesén pér rishikim nuk jané prova té reja, pasi njtheshin né momentin e zhvillimit té gjykimit, ¢’ka
provohet edhe nga vendimet e gjykatave té juridiksionit té zakonshém.

20. Gjykata ka theksuar se siguria juridike éshté ndér elementet thelbésore té shtetit té sé drejtés.
Parimi i shtetit té sé drejtés ku mbéshtetet njé shtet demokratik nénkupton sundimin e ligjit dhe
ménjanimin e arbitraritetit, me qéllim qé té arrihet respektimi dhe garantimi i dinjitetit njerézor,
drejtésisé dhe sigurisé juridike (shib vendimin nr. 33, daté 10.4.2017 té Gjykatés Kushtetuese).

21. Lidhur me kérkesén pér rishikim, Gjykata éshté shprehur se ajo pérfagéson njé formé té vecanté
ankimi, njé mjet té jashtézakonshém, me ané té té cilit kérkohet rishikimi i njé vendimi té formés sé
preré té gjykatés. Népérmjet kétij mjeti ankimi mund té hapet njé gjykim i mbyllur né ményré
pérfundimtare nga gjykata. Duke gené njé mjet i jashtézakonshém, pasi ka pér objekt njé vendim
gjyqésor té formés sé preré, me autoritetin e gjésé sé gjykuar, pala e interesuar mund t€ kérkojé
rishikimin e njé vendimi gjygésor vetém pér njé numér t€ kufizuar shkaqesh, té parashikuara
shprehimisht nga dispozitat procedurale pérkatése (shih vendimin nr. 36, daté 26.7.2011 t¢ Gjykatés
Kushtetuese).

22. Gjykata Kushtetuese ka vlerésuar né jurisprudencén e saj se shqyrtimi i ekzistencés ose jo té
shkaqeve ligjore pér rishikimin e vendimit, né njé ¢éshtje konkrete, mbetet atribut i vlerésimit té
Gjykatés sé Larté. Verifikimi nése kérkesa e paraqitur i plotéson ose jo kushtet pér shqyrtim éshté
atribut 1 dhomés sé késhillimit dhe jo 1 seancés gjyqésore, dhe kjo veprimtari seleksionuese e dhomés
sé késhillimit nuk éshté njé shkelje e s€ drejtés sé paléve pér t'iu drejtuar gjykatés, por éshté njé veprimtari
e domosdoshme né funksion té aksesit né gjykaté vetém té atyre ¢éshtjeve qé i parashikon ligji, duke léné
jashté pérzgjedhjes kérkesat e paarsyeshme dhe haptazi t€ pambéshtetura né ligj. Nga ana tjetér, pér sa i
pérket shqyrtimit paraprak mbi veté réndésiné e provés sé re, Gjykata Kushtetuese ka theksuar se ky gjykim
éshté kompetencé vetém e trupés sé gjyqtaréve té Gjykatés sé Larté né dhomé késhillimi dhe nuk mund &
béhet pjesé e kontrollit kushtetues qé zhvillon kjo Giykaté (shib vendimet nr. 4, daté 25.2.2009; nr. 7, daté
7.3.2011 12 Gjykatés Kushtetuese).

23. Gjykata né jurisprudencén e saj ka theksuar se ajo i vleréson pretendimet e individéve né drejtim
té standardeve g€ imponon e drejta pér njé proces té rregullt ligjor dhe detyrimit qé kané gjykatat e



juridiksionit té zakonshém pér respektimin e tyre. Interpretimi i ligjit, zbatimi 1 tij né ¢éshtjet konkrete,
si dhe vlerésimi i fakteve dhe rrethanave jané ¢éshtje qé ndajné juridiksionin e gjykatave té zakonshme
nga juridiksioni kushtetues. Kontrolli kushtetues qé kjo Gjykaté ushtron ndaj vendimeve gjyqésore
éshté 1 kufizuar vetém né funksion t€ mbrojtjes sé té drejtave kushtetuese té individit pér njé proces
té rregullt ligjor. Problemet e interpretimit dhe té zbatimit té ligjit pér zgjidhjen e ¢éshtjeve konkrete
nuk pérbéjné juridiksion kushtetues, nése ato nuk shogérohen me cenimin e kétyre té drejtave (shib
vendimin nr. 23, daté 20.4.2016 1¢ Gjykatés Kushtetuese).

24. Gjykata, bazuar né standardet e mésipérme, véren se éshté kompetencé e Gjykatés sé Larté té
vlerésojé nése kérkesa pér rishikim e paraqgitur para saj plotéson kérkesat e ligjit apo nése éshté e
bazuar. N¢ rastin konkret kérkesa pér rishikim e paraqitur nga subjekti i interesuar Agim Elezi éshté
marré né shqyrtim nga Kolegji Civil, i cili né pérputhje me kompetencat e tij ligjore dhe né zbatim té
parimit té barazisé sé paléve dhe kontradiktoritetit né gjykim, ka analizuar pretendimet e paragitura
dhe éshté shprehur pér thelbin e tyre, duke u dhéné pérgjigje té arsyetuar. Gjithashtu, Gjykata vleréson
se pretendimet e kérkueses né lidhje me martjen e dy provave té reja nga Kolegji Civil i Gjykatés sé
Larté, konkretisht me shkresat e paraqitura né kérkesén pér rishikim, pér té cilat kérkuesja pretendon
se nuk jané prova té reja, jané ¢éshtje qé kané té béjné me ményrén e vlerésimit té provave dhe
interpretimit té ligjit nga ana e asaj gjykate. Pér kéto arsye, Gjykata vleréson se ky pretendim 1 kérkueses
éshté 1 pabazuar.

C. Peér pretendimin e cenimit 1¢ standardit 1€ arsyetimit

25. Kérkuesja pretendon se Kolegji Civil 1 Gjykatés e Larté ka cenuar standardin e arsyetimit té
vendimit gjyqésor, pasi ky vendim éshté i paqarté dhe i pakuptueshém. Ky Kolegj nuk ka arsyetuar se
pse nuk jané pranuar pretendimet e kérkueses né seancé gjyqésore, si dhe nuk ka pérmendur asnjé
pretendim té saj duke mos 1 kthyer pérgjigje.

26. Gjykata ka theksuar se e drejta pér njé proces té rregullt ligjor, qé i garantohet individit nga
nenet 42 dhe 142/1 t€ Kushtetutés dhe neni 6 i KEDN]J-sé, pérfshin edhe té drejtén pér t€ pasur njé
vendim gjyqésor té arsyetuar. Funksioni 1 njé vendimi té arsyetuar éshté t’u tregojé paléve se ato jané
dégjuar, si dhe u jep mundésiné atyre ta kundérshtojné até. Pérveg késaj, duke dhéné njé vendim té
arsyetuar, mund té realizohet edhe vézhgimi publik i administrimit t€ drejtésisé (shih vendimin nr. 1, daté
19.1.2018 t¢ Gjykatés Kushtetuese).

27. Vendimi gjyqésor né ¢do rast duhet t€ jeté logjik, 1 rregullt né formé dhe i garté né pérmbajtje.
Né térésiné e tij ai duhet konsideruar si njé unitet, né té cilin pjesét pérbérése jané té lidhura
ngushtésisht mes tyre. Ato duhet té jené né shérbim dhe funksion té njéra-tjetrés. Argumentet e pjesés
arsyetuese duhet té jené té bazuara dhe té lidhura logjikisht, duke respektuar rregullat e mendimit té
drejté. Ato duhet t€ formojné njé pérmbajtje koherente brenda vendimit, i cili pérjashton ¢do
kundérthénie, kontradiksion té hapur ose té fshehté. Kéto argumente duhet té jené, gjithashtu, té
mjaftueshme pér t€ mbéshtetur dhe pranuar pjesén urdhéruese (shib vendimin nr. 42, da 25.5.2017 t¢
Gyykatés Kushtetuese).

28. Arsyetimi i vendimeve éshté element thelbésor i njé vendimi t€ drejté. Vendimi mund té
kontrollohet nga njé gjykaté mé e larté sipas procedurave pérkatése dhe qé kjo té jeté e mundur, duhet
béré arsyetimi i vendimit, né t€ cilin gjyqtari tregon me qartési faktet dhe ligjin e zbatueshém qé e kané
cuar né bérjen e njé zgjedhjeje ndérmjet disa mundésive. Vendimet gjyqésore qé japin gjykatat e té
gjitha niveleve né pérfundim té gjykimit pérbéjné aktin procedural kryesor té té gjithé procesit gjygésor.
Ato pérmbledhin dhe finalizojné pérfundimisht qéndrimet qé mban gjykata lidhur me ¢éshtjen né
gjiykim (shib vendimin nr. 1, daté 19.1.2018 té Gjykatés Kushtetuese).

29. Giithsesi, Gjykata e ka vlerésuar zbatimin e kétij parimi rast pas rasti, né varési té rrethanave
konkrete té ¢éshtjes, duke analizuar nése vendimet gjyqésore té kundérshtuara e kané pérmbushur né
ményré t€ mjaftueshme detyrimin pér arsyetimin e vendimeve té tyre. Ajo ka verifikuar nése vendimi



1 kundérshtuar éshté logjik, ka kundérthénie, pérmban referenca né ligjin e zbatueshém dhe nése
respekton té gjitha elementet e sipérpérmendura. Detyrimi i gjykatave pér té respektuar kété standard
ndryshon né varési té rrethanave té ¢éshtjes konkrete e natyrés sé vendimit dhe masa e arsyetimit varet
nga natyra e vendimit né fjalé (shibh vendimin nr. 1, daté 19.1.2018 1& Gyykatés Kushtetuese).

30. Né rastin né shqyrtim, Gjykata konstaton se vendimi nr. 00-2017-1162 (88), daté 6.7.2017 i
Kolegjit Civil t€ Gjykatés sé Larté pérmban palét ndérgjyqése, objektin, vendimet e méparshme té
gjykatave, si dhe faktin e paraqitjes sé kérkesés pér rishikim, duke parashtruar edhe shkaqget e kérkesés.
Né pérfundim, Kolegji Civil i Gjykatés sé Larté, bazuar né nenin 498/2 té¢ KPC-sé, ka vendosur
pranimin e kérkesés, prishjen e vendimit nr. 153, daté 20.1.2012 té Kolegjit Civil té Gjykatés s¢ Larté
dhe té vendimit nr. 1205 té€ Gjykatés s¢ Apelit Tirané, si dhe kthimin e ¢éshtjes pér rishqyrtim né
Gjykatén e Apelit Tirané me tjetér trup gjykues, duke arsyetuar edhe shkaqet pér pranimin e kérkesés
pér rishikim.

31. Pér arsyet e mésipérme, Gjykata vleréson se vendimi i Gjykatés sé Larté i plotéson standardet
e parimit té arsyetimit té vendimit gjyqésor, pér rrjedhojé edhe ky pretendim i kérkueses éshté i
pabazuar.

32. Né pérfundim, Gjykata vleréson se pretendimet e kérkueses pér cenimin e sé¢ drejtés pér njé
proces té rregullt ligjor, né kuptim té nenit 42 t€ Kushtetutés, jané té€ pabazuara dhe nuk duhen pranuar.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131/1/f dhe 134/1/i té
Kushtetutés sé¢ Republikés sé Shqipérisé, si dhe neneve 72 e vijues té ligjit nr. 8577, daté 10.2.2000
“Pér organizimin dhe funksionimin e Gjykatés Kushtetuese té Republikés sé Shqipérisé”, t€ ndryshuar,
njézéri,

VENDOSI:

- Rrézimin e kérkesés.
Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré: Bashkim Dedja (kryetar), Altina Xhoxhaj, Vitore Tusha, Fatos Lulo, Gani Dizdari, Fatmir
Hoxha



